
Amedida que nos sé-
culos XII e XIII se
desenvolven no li-

toral galego un conxunto
de actividades rela-
cionadas co mar e
co comercio, o que
provoca un forte
desenvolvemento
urbano do litoral,
velaí están as cida-
des da Coruña, Be-
tanzos, Pontedeume,
Ferrol, Cedeira, Ne-
da ou Ortigueira co-
mo proba, xorde a
necesidade de esta-
blecer unha rede de
comunicacións que
comunique esas vilas
do litoral coas vilas
do interior, como Lu-
go, Mondoñedo ou
Vilalba, que tamén
coñeceron un forte
desenvolvemento ur-
bano neses mesmos
anos.

Este novo contexto
económico e social
contou, ademais, co
pulo da administra-
ción real, que procu-
rou establecer, durante
os séculos XII e XIII,
unha rede organizada de
entidades de poboación
que servisen aos seus inte-
reses; foi neste contexto
no que se fundaron al-
gunhas vilas “ex novo”.
Unha destas vilas de nova
creación, que é obxecto de
estudo por parte de César

Cande-
las Colo-
drón, é a vila
das Pontes, da
que se sabe que xa
existía en 1265.

Efectiva-
m e n t e ,
na obra
Urbanis-
mo me-
d i e v a l
galego: a
f u n d a -
ción das
Ponte s ,
pola que
o autor,
que ta-
mén es-
tudou o
m u n d o
de Hida-
cio, obti-
vo o se-
g u n d o
P r e m i o
Historia
Medieval
de Gali-
cia na
convoca-
toria de
2 0 0 6 ,
describe
o proceso
que levou
a funda-
ción das

Pontes, un-
ha vila que xur-

diu como resposta á ne-
cesidade de comunicar a

vila de Ferrol e o seu lito-
ral coa cidade milenaria
de Lugo. Así, para garantir
o paso de xentes e merca-
dorías sobre o río Eume,
construíuse unha ponte
no lugar no que o Cha-
moselo confluía co Eume;
esa ponte foi, xa que logo,
o primeiro dos elementos
que configuran a nova vi-
la, que xurdiu para asegu-
rar o mantemento da
ponte e a seguridade e co-
modidade dos viaxeiros e
mercadores que transita-
ban polo camiño Real de
Lugo a Ferrol. Axiña, a vi-
la foi habitada, como rela-
ta César Candelas Colo-
drón, por ferreiros, arriei-
ros, enfermeiros, xastres e
outros habitantes que lle
deron vida á vila e que lo-
graron que superase un
primeiro revés provocado
polas guerras sucesorias
que tiveron lugar trala
morte do rei Sancho IV.

O libro, que contén abon-
da documentación relati-
va á fundación da vila das
Pontes, constiúe un bo
complemento para o vo-
lume Xénese do espazo ur-
bano en Galiza (2007), do
que é autora Tania Galán
Gómez.

CANDELAS
COLODRÓN, César,
Urbanismo medieval
galego, Ed. Toxosoutos,
Noia, 2007, 119 páxinas.

Ramón Villares, catedrático de Historia Contemporá-
nea, especialista en historia agraria e historia intelec-
tual, Reitor da Universidade de Santiago de Com-

postela desde o ano 1190 ao 1994 e actual Presidente do
Consello da Cultura Galega, é, polo seu longo quefacer,
persoa de referencia no eido da hstoria de Galiza e do mun-
do da cultura en xeral.

Agora vén de presentar ao prelo un Libro de título “oteria-
no”: Clío nas ondas. De libros, persoas e sazóns, editado por
tresCtres na súa
c o l e c c i ó n
“Vilarnovo
Ideas e reali-
dades.”

O volume,
de 280 páxi-
nas, é unha
recopilazón
de 99 cola-
boracións
radiofónicas
que cada
luns realizou
o autor entre
abril de 2003
e xullo de
2005 no pro-
grama Dia-
rio Cultural
da Radio Ga-
lega.

Como di
Ana Romaní
no epílogo,
as pezas “son
froito do
compromiso
semanal du-
rante case tres
anos de compartir
análise, coñecementos,
reflexións, nun discurso
necesariamente condicionado
pola brevidade –aproximada-
mente. 3 minutos de duración- a
mensaxe directa, a claridade expositiva, as esixencias en fin
dun medio no que o texto se constrúe na súa dicción”.

Dada a xénese dos textos e para quen prefira o soporte au-
dio, o libro vén acompañado dun CD pero para os lectores
que desexen achegarse ás súas páxinas, cómpre dicir que o
volume ofrece unha amenísima lectura pola variedade dos
seus contidos (que non obedecen a unha pauta común se-
nón a un criterio de “biodiversidade cultural”), e polas refe-
rencias eruditas históricas, literarias e cinematográficas coas
que o autor acompaña a análise, reflexión e exposición de
cada tema. Co pretexto da publicación de libros, exposi-
cións, óbitos, homenaxes, celebracións, festas, conmemo-
racións e acontecementos de actualidade, o autor realiza un
percorrido pola historia cultural máis recente do país.

Personaxes como Seoane, Javier Tusell, Vázquez Montal-
bán, Isabel A Católica, Álvaro Cunhal...festas como o En-
troido ou o Nadal, acontecementos como vodas rexias ou a
morte do Papa, efemérides como o aniversario da Repúbli-
ca ou o Día das Letras...conviven neste volume e dan idea
do amplo espectro de temas que se analizan.

Clío é a musa que coida a memoria e por esta razón ten si-
do considerada como unha metáfora do oficio de historia-
dor. E Ramón Villares fai os honores á musa recuperando,
analizando e facendo a Historia.

VILLARES, Ramón, Clío nas ondas, tresCtres Ed., Ames,
2007, 285 páxinas.

De libros, persoas e sazóns

Dende hai anos, Xo-
sé Carlos Gómez
Alfaro vai devaga-

riño creando un espazo
poético singular no que
recentemente ten ingresa-
do unha nova estancia,
Mar aberto, Premio Cida-
de de Ourense na pasada
convocatoria de 2006, po-
emario publicado pola
coruñesa Espiral Maior e
prologado por un ou-
tro poeta que foi, ase-
made, un dos mem-
bros do xurado que o
galardoou, Luís Gón-
zález Tosar.

O de Gómez Alfaro é,
no formal, un poe-
mario cultista, de me-
tros clásicos e verso
milimetricamente
medido, con profu-
sión de cantería so-
netística. Do mesmo
xeito, no conceptual é
tamén un profundar
no simbólico maríti-
mo, moi na liña ma-
nuelantoniana, co
mar como piélago vi-
tal no que nos fan
acorar múltiples pe-
rigos que, metafori-
camente, encarnan
en maremotos, tem-
pestades, treboadas e
furacáns, obstáculos
do noso navegar na

procura derradeira do
mar calmo, do mergu-
llo na Paz que só a Fe e
a súa vivencia pode
ofrecer, instalados no
amor dos mansos, de-
vecentes do océano da
brancura absoluta, do
fulgor da alba plena
mareira, da alta luz da
crenza.

Nesa singradura axu-
dan, como non, as gai-
votas mensaxeiras, guia-
doras aladas, mais tamén
as illas relanzo, descanso
no duro remar da vida,
ancoradoiros fieis e segu-
ros, firmes pasos nese an-
dar como faros de adven-
to e fiordes de fartura.

O léxico de Mar aberto é
declaradamente culto e
abondan os sonoros es-
drúxulos do tipo de “será-
fico”, “lucífero”, “iodorífe-
ros” e aínda os “ósculos

calóricos”, o que moi ben
acae a certo lentor decla-
matorio que asiste a estes
versos rotundos sobre do
drama da vida e a morte.

Na mesma liña da máis
cultivada tradición, ta-
mén a imaxinería e tropo-
loxía zumegan recendos
grecolatinos, moi pasados
pola peneira relixiosa cris-
tiá, iso si, que o tinxe todo,
mesmo os topoi literarios
como o do ubi sunt e ta-
mén as abondosas inte-
rrogacións retóricas e de-
mais.

Na estela homenaxeado-
ra dos Pondal, Rosalía ou
Cunqueiro –proas gratas
ao poeta e ben recoñeci-
bles–, este Mar aberto de
Gómez Alfaro comparece
como un intenso vogar
cara a un mar místico no
que a nao do ser ansía a
fusión cósmica co divino
Dono do Canto, nun ite-
rado recuncar de temas e
motivos caros ao de Ri-
badavia que avantou
aquí con velame despre-
gado e poderosa insignia
lírica.

GÓMEZ ALFARO, Xosé,
Mar aberto, Ed. Espiral
Maior, A Coruña, 2007,55
páxinas

